                       VIÐBÓTARLÁN

Bæjarráð Akureyrar setur sér eftirfarandi starfsreglur fyrir veitingu viðbótarlána samkvæmt lögum um húsnæðismál nr. 44/1998. Viðbótarlán eru ætluð einstaklingum er búa við erfiðar aðstæður og þurfa aðstoð til kaupa á eigin íbúðarhúsnæði og kemur til viðbótar almennu húsnæðisláni með veði í hlutaðeigandi eign. Heildarlánveiting úr Íbúðalánasjóði (almennt lán og viðbótarlán) getur þó aldrei orðið hærra en 90% af matsverði (kaupverði) íbúðar.

Markmið bæjarráðs Akureyrar er að lágmarka áhættu sveitarfélagsins og þar með 

íbúðarkaupenda með sem bestum undirbúningi áður en kaupin eiga sér stað. Einnig er

ætlunin að reyna að koma í veg fyrir að kaupendur verði fyrir tjóni og greiðsluerfiðleikum 

eftir því sem við verður komið. Reglurnar eru m.a. settar til að ákvarða forgangsröðun. 

Þeir einstaklingar sem sækja um viðbótarlán þurfa að uppfylla skilyrði um tekju- og 

eignamörk sem tilgreind eru í 5. og 6. gr. reglugerðar um viðbótarlán nr. 783/1998 með 

síðari breytingum auk þess sem umsækjendur þurfa að uppfylla eftirfarandi 

starfsreglur bæjarráðs.

Almenn skilyrði bæjarráðs Akureyrar fyrir veitingu viðbótarlána

· Umsókn um viðbótarlán er ekki tekin til afgreiðslu nema fyrir liggi staðfest            
       kauptilboð og greiðslumat ásamt öllum fylgigögnum sem talin eru upp á umsóknar- 

       blaði.  Athygli er vakin á því að umsækjandi getur þurft að skila frekari gögnum.

· Stærð húsnæðis skal taka mið af fjölskyldustærð, eftirfarandi eru hámarksverð íbúða 
sem gilda fyrir veitingu viðbótarlána.  Hámarksverð er endurskoðað á 6 mánaða fresti 

í júní og desember ár hvert.

 Stærð fjölskyldu


Hámarksverð         

 Einstaklingur

 
  8.400.000,-

 Tveir


 
  9.500.000,-

 Þrír



10.900.000,-

     
 Fjórir


 
11.900.000,-

     
 Fimm eða fleiri
             

13.700.000,-
· Veita má undanþágu frá þessu ákvæði þegar um er að ræða aukinn kostnað t.d. 

vegna fötlunar, veikinda eða sameiginlegs forræðis barns auk þess sem veita má einstæðu foreldri undanþágu til að kaupa m.v. næstu fjölskyldustærð fyrir ofan.  Skal frávikið þó 

rúmast innan greiðslugetu samkvæmt greiðslumati.  Sækja þarf um undanþágu 

skriflega til húsnæðisdeildar Akureyrar og þarf að koma fram í bréfinu rök-

stuðningur fyrir beiðninni.

· Upphæð viðbótarláns getur aldrei orðið hærri en 25% af hámarksverði íbúðar og 

ekki er veitt viðbótarlán að lægri upphæð en kr. 300.000. 

· Bæjarráð Akureyrar áskilur sér rétt til að veita viðbótarlán að lægri 

fjárhæð en hámark segir til um ef eiginfjárstaða umsækjanda gefur tilefni til.

· Þrjú ár þurfa að líða frá veitingu viðbótarláns þar til hægt er að sækja um 

viðbótarlán að nýju. 

· Skilyrði fyrir afgreiðslu umsóknar um viðbótarlán er að umsækjandi sé í skilum 

við Akureyrarbæ og stofnanir bæjarins.
Réttur til viðbótarlána

Við veitingu viðbótarlána verða m.a. eftirfarandi atriði skoðuð:
· Núverandi tekjur. Hægt er að hafna umsókn um viðbótarlán, þó að tekjur 

síðustu þriggja ára séu undir tekjumörkum, ef launaseðlar/skattframtal sýna að 

núverandi tekjur umsækjenda eru yfir tekjumörkum sem gilda um viðbótarlán.

· Hvort umsækjandi hefur orðið fyrir meiri háttar röskun á högum sínum svo sem vegna 

sambúðarslita, makamissis, slyss, atvinnumissis eða veikinda.

· Núverandi húsnæðisaðstæður.

· Gerð húsnæðis og ástand þess.

· Fjölskyldustærð og fjöldi barna.

· Skuldastaða umsækjanda.

Undanþáguheimildir frá tekju- og eignamörkum

Bæjarráði  er heimilt að víkja frá reglum um núverandi tekjur og reglum um  

tekju- og eignamörk, sbr. 7. gr. í reglugerð um viðbótarlán nr. 783/1998. 

Umsækjandi þarf að sækja um undanþágu skriflega til húsnæðisdeildar Akureyrar 

og skal koma fram rökstuðningur fyrir beiðninni í bréfinu.  Við veitingu á undan-

þágu frá tekju- og eignamörkum eru m.a. eftirfarandi atriði skoðuð:

· Hvort umsækjandi hefur orðið fyrir meiri háttar röskun á högum sínum svo 

sem vegna sambúðarslita, makamissis, slyss, atvinnumissis eða veikinda.

· Hvort umsækjandi hefur lækkað í tekjum og sýnt þykir að tekjur verði 

framvegis undir tekjumörkum.

· Skuldastaða umsækjanda.

· Núverandi húsnæðisaðstæður umsækjanda.

Greiðslumat

Þegar sótt er um viðbótarlán þarf að leggja fram öll fylgigögn með umsókn um 

greiðslumat og húsbréfaviðskipti og nýjasta skattframtal, staðfest af skattstjóra, 

ásamt staðfestingu skattstjóra á tekjum og eignum tveggja ára þar á undan.  

Húsnæðisdeild yfirfer greiðslumatið og leggur mat á hvort hún telur að viðkom-

andi umsækjandi geti staðið undir greiðslubyrði sem kaupunum fylgir. Við mat á 

greiðslugetu er m.a. eftirfarandi skoðað. 

· Kostnaður við rekstur íbúðar en miða skal við raunkostnað.

· Í rekstrarkostnaði íbúðar skal að lágmarki miða við að árlegur viðhalds-

kostnaður íbúðar sé 1 % af brunabótamati.

Verðmat og ástand notaðs húsnæðis

Viðbótarlán er veitt til kaupa á notuðu húsnæði. Bæjarráð Akureyrar áskilur 

sér rétt til að hafna umsókn um viðbótarlán uppfylli umsóknin ekki eftirfarandi 

skilyrði.  

· Eingöngu er veitt viðbótarlán út á íbúðir sem hlotið hafa samþykki sem íbúðir 

frá byggingarfulltrúanum á Akureyri. 

· Húsnæðisdeild skoðar kaupverðið sérstaklega, hafi hún ástæðu til að ætla að 

það sé ekki í samræmi við söluverð sambærilegra íbúða á Akureyri.  

Bæjarráð áskilur sér rétt til að senda fulltrúa sinn til að sannreyna 

ástandslýsingu og verðmat íbúðar. 

Verðmat og byggingarstig nýbygginga 

Viðbótarlán er veitt til byggingar og kaupa á nýju húsnæði. 
· Viðbótarlán er afgreitt til umsækjanda þegar íbúð er fullgerð og byggingar-

fulltrúi hefur framkvæmt lokaúttekt án athugasemda. 

· Bæjarráð áskilur sér rétt til að senda fulltrúa sinn til að sannreyna 

ástand og verðmat íbúðar.

Telji umsækjandi um viðbótarlán eða lánþegi slíks láns á rétt sinn hallað af hálfu bæjarráðs Akureyrar, getur hann skotið viðkomandi ákvörðun eða afgreiðslu til 

Kærunefndar húsnæðismála. Reglur þessar eru settar með heimild í 2. mgr. 14. gr. laga um húsnæðismál nr. 44/1998 og 2. mgr. 4. gr. reglugerðar um viðbótarlán nr. 783/1998.

Reglur þessar voru staðfestar af bæjarráði Akureyrar 1. júlí 2004 og 

tóku gildi við staðfestingu.

